
 



«Eidfjord kyrkje ï ein naturleg del av dagleglivet»  
Det er velkjent at kyrkja for dei fleste er eit naturleg samlingspunkt ved store anledningar som dåp, konfirmasjon, 

bryllup, gravferd, og på spesielle merkedagar som 17. mai og julaftan. Me ønskjer å dra dette  enda litt lenger. Me vil 

at kyrkja skal vere eit samlingspunkt også i den vanlege kvardagen, ein naturleg stad å vere der alle skal føle seg 

heime. I forbindelse med søknad om trusopplæringsmidlar i 2005 blei det formulert eit mål for arbeidet i kyrkja: 

Eidfjord kyrkje ï ein naturleg del av dagleglivet. 
 

Me synes dette er eit fint mål og håper du synes det same. På dei neste sidene vil me prøve å vise kva som er gjort 

for å nå målet.  

Oppveksten 

Kyrkja i Eidfjord ønskjer å vere med  å bidra til eit godt 

oppvekstmiljø i bygda og har i dag mange tilbod for born 

og unge.  Kvart einaste år frå 0 ï 16 er det aktivitetar for 

den unge Eidfjordingen i  kyrkja. Oppslutninga er høg og 

den er stabil.  Me har flotte lokale og me trur dei unge 

føler seg heime her, ein plass det er heilt naturleg å vere 

og der det er kjekt og trygt.   

Unge leiarar 

Leiarkurset for 10. 

klasse rundar av det 

kontinuerlege tilbodet til 

born og unge. Der får 

ungdomane både 

teoretisk og praktisk 

opplæring. Det er fokus 

på å planlegge, ta 

ansvar og vere ein god 

og inkluderande leiar. 

Dette er fin lærdom å 

ha med seg også vidare 

i livet.  
 

Juniorleiarane våre er 

flotte rollemodellar for 

dei yngre og er viktige 

bidragsytarar i arbeidet.  

 

Lys Våken 

Bileta på framsida og her er fra «Lys Våken» der 

overnatting i kyrkja er ein del  av opplegget. 

Eldre unge leiarar 

Til vår store 

begeistring har me 

dei siste åra sett ein 

aukande tendens til at 

mange av dei 

tidlegare utdanna 

juniorleiarane kjem 

tilbake og bidrar i 

arbeidet vårt. Denne 

utviklinga er me særs 

glade for. Unge 

leiarar er gode leiarar 

og det er alltid høg 

stemning i leiargruppa 

når  ungdomane er 

med.  

 

I tillegg til å gjere ein  

innsats for andre 

unge kan det å vere 

ungdomsleiar også 

vere eit flott 

møtepunkt i Eidfjord 

etter at hybellivet har 

starta. 



Kva når du blir vaksen, er det slutt på all moro då?  

Å neidå. Dei vaksne har ikkje like mange faste aktivitetstilbod i 

kyrkja, men blir gjerne involvert gjennom borna. Ofte blir foreldre 

og slekt invitert til å sjå kva dei unge har øvd inn eller laga i 

kyrkja. Mange er med og dette er kjekt både for borna, dei 

vaksne ï og for oss som arbeider i kyrkja. Fleire vaksne blir 

også involvert som frivillige leiarar, me håper dei synes det gir 

gode opplevingar.  
 

Konsertar 

For deg som liker kulturarrangement er kyrkja 

ein av arenane der du kan få påfyll.  

 

Begge kyrkjene blir brukt til konsertar av ulike 

slag. Du finn meir om nokre av desse 

konsertane seinare i bladet.   

Kyrkjekaffi �² kurerer gruff 

Etter gudstenesta er det som regel  kyrkjekaffi i 

kyrkjelydssalen. Alltid trivleg med ein liten prat 

når ein først er samla. 

Frivillige lager ofte kaker, ein stor takk til dei. Det 

er ekstra stas å invitere til kyrkjekaffi når me kan 

ha heimebaka på menyen!!  

Her nokre av dei unge leiarane på 

pilegrimsturen. Topp steming! 

 

Fra Lys våken frokosten. Koseleg 

for både born og vaksne 

 

Leiargruppa på pilegrimsturen kjedar seg 

ikkje. Her blir det ledd så tårene sprutar. 

Fast kvar onsdag 

Småbornskafeen,  eit populært møtepunkt på 

føremiddagen for dei som er heime med 

småborn. For unge tilflyttarar er ofte 

småbornskafeen ein stad det er lett å knyte 

kontaktar og bli kjent med andre 

småbornsforeldre. Alle tar med matpakke, me 

held kaffi og te, vafler kan også førekome.  

Unge leiarar er populære 

leiarar! 

Unge leiarar er 

gode rollemodellar 

og gjer ein god 

jobb 


